
​​​​​​​​​​​​​​​​​​__________________________

Ordførar

SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
08/00489



MØTEBOKA FRÅ MØTE 26.03.2008

Saksnr :
Utval:
Møtedato.

0052/08
Formannskapet
17.04.2008

Rådmannen si tilråding:

Møteboka frå møte i formannskapet 26.03.2008  vert godkjent slik ho ligg føre.  
Saksdok :

Møteboka frå møte i formannskapet 26.03.2008.  
Bakgrunn:

Møteboka frå møte i formannskapet 26.03.2008 er lagt ut på kommunen si heimeside www.austevoll.kommmune.no og følgjer som vedlegg.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
08/00494



POLITISK KVARTER

Saksnr :
Utval:
Møtedato.

0053/08
Formannskapet
17.04.2008

Rådmannen si tilråding:

  
Saksdok :

Tidlegare notat frå ordførar.  
Bakgrunn:

Politisk kvarter er politikarane sin arena til å ta opp spørsmål i formannskaps- og kommunestyremøta.  Spørsmåla kan rettast til politisk leiing ved ordførar eller administrasjonen ved rådmann.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
08/00495



REFERAT OG MELDINGAR

Saksnr :
Utval:
Møtedato.

0054/08
Formannskapet
17.04.2008

Rådmannen si tilråding:

Vert lagt ved møteboka.  
Saksdok :
1.     Samarbeidsrådet for Sunnhordland, kopi av brev av brev av 28.02.2008 til Hordaland 

        fylkeskommune, om Nasjonal transportplan 2010-2019.

2.     Tide Sjø, brev av 12.03.2008, om bompengar i ferjesambanda for februar 2008.   
3.     Nils Taranger, kopi av brev av 14.03.2008 til Austevoll kraftlag, om Austevoll 

        kommune sin økonomi.

4.     Kommunekreditt Norge AS, brev av 15.03.2008, om endring av p.t. renta.

5.     Kystverket, brev motteke 28.03.2008, med takk for innsatsen under oljevernaksjonen 

etter MS ”Server” sitt forlis.

6. Brev frå ordførar Helge Andre Njåstad til Austevoll Idrettsråd vedk. ferjeutgifter                    idrettslag i Austevoll kommune

7. Kopi av Brev frå Kystverket, til Lerøy Austevoll AS, vedk tillatelse til utlegg av 2 nye rammer innanfor godkjent biomasse – lokalitetnr 25835 Flatøyflu.

8. Brev frå rådmann til AIK vedk uteståande krav frå bygging av Austevollshallen.

Bakgrunn:

  
Vurdering:
SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
08/00493



MELDING OM SKATTEINNGONGEN FOR MARS 2008

Saksnr :
Utval:
Møtedato.

0055/08
Formannskapet
17.04.2008

Rådmannen si tilråding:

Vert lagt ved møteboka.  
Saksdok :

Melding om skatteinngongen.  
Bakgrunn:

Det vert med dette meldt frå om at det for mars månad 2008 vart fordelt kr. 14.514.705,- i skatt til Austevoll kommune.  For mars 2007 vart det fordelt kr. 13.817.352,-.  Auken er på kr. 697.353,-, eller 5,0 %.

Så langt i år er det fordelt kr. 36.648.220,- i skatt, mot kr. 34.147.503,- til same tid i 2007.  Auken er på kr. 2.500.717,-, eller 7,3 %.

I budsjettet for 2008 er det rekna med ein skatteinngong på 97,0 mill. kroner.  Det svarer til ein reduksjon på kr. 5.187.114,-, eller 5,1 % i forhold til skatteinngongen for 2007.

Vurdering:

Skatteinntekter 2008 samanlikna med tidlegare år (1.000 kr.):  
	Månad/år
	      2004
	      2005
	     2006
	      2007
	    2008

	Januar
	     12.180               
	    17.414
	    20.110
	    20.221
	    21.820

	Februar
	       1.953
	         359
	         458
	         109
	         314

	Mars
	     11.655
	    11.785
	    12.384
	    13.817
	    14.515

	Sum pr. mars
	     25.787
	    29.558
	    32.952 
	    34.148
	    36.648

	%-vis endring
	     -   8,4
	    +  14,6
	    +  11,5
	    +   3,6
	    +   7,3


Så langt i år har kommunen fått inn 37,8 % av dei budsjetterte skatteinntektene.  Etter prognosen som omfatter dei siste 5 åra, skulle prosentsatsen vore på 34,1.  Me ligg såleis godt over både prognosen og fjoråret.

Som kjent vart det kommunale skattøre redusert frå 12,25 % i 2007 til 12,05 % for 2008.  Dette skulle i praksis tilseia at auken i skatteinntektene ikkje skulle vore så stor som 2008 så langt viser.

SAKSFRAMLEGG.

Sakshandsamar: 
Steinar Hole
Arkiv: 223  

Arkivsaksnr.:
08/00419



REKRUTTERINGSPROSJEKT FOR SUNNHORDLAND - SØKNAD OM DELFINANSIERING AV FORPROSJEKT 

Saksnr :
Utval:
Møtedato.

0056/08
Formannskapet
17.04.2008

Rådmannen si tilråding:

Austevoll formannskap vedtek at Austevoll kommune deltek i finansieringa av forprosjekt innan rekruttering med inntil kr. 10.000,- løyvd frå Næringsfondet.

Det vert føreteke følgjande endringar i budsjettet for 2008:

Kontonr. 14750.1130.3252 ”Næringsfondet – overføring til IKS” vert ført opp med 

kr. 10.000,-.

Kontonr. 19500.1130.3252 ”Næringsfondet – bruk av bundne driftsfond” vert auka med 

kr. 10.000,-.  
Saksdok :

1.   Brev av 25.02.2008 frå Samarbeidsrådet for Sunnhordland.

2.   Forstudierapport Rekruttering til Sunnhordland.  
Bakgrunn:

Samarbeidsrådet for Sunnhordland melder frå i brev av 25.02.2008 at dei går inn for at det vert starta opp eit forprosjekt ”Rekruttering til Sunnhordland”  .

Det er sett opp ei kostnadsramme for prosjektet på kr. 644.000,- eks. m.v.a. og finansieringsplan.

Som ein del av finansieringa vert det søkt om eit tilskot på kr. 10.000,- får kvar av medlemskommunane i samarbeidsrådet.

Det vert elles vist til brevet frå Samarbeidsrådet og Forstudierapporten.

Vurdering:

Råd  mannen er i utgongspunk skeptisk til slike søknader.

På den andre sida kan det vera rett reint moralsk å delta, sidan Austevoll kommune er medlem av Samarbeidsrådet for Sunnhordland.  I så måte kan kostnaden dekkast med løyving frå Næringsfondet.  Etter rådmannen si vurdering kjem dette inn under tiltak som Næringsfondet kan finansiera.

SAKSFRAMLEGG.

Sakshandsamar: 
Steinar Hole
Arkiv: 223  

Arkivsaksnr.:
03/00709



SØKNAD OM TILSKOT TIL NYTT MUSEUM I SCALLOWAY OG

KRANSNEDLEGGING PÅ MINNESMERKE

Saksnr :
Utval:
Møtedato.

0074/03
Formannskapet
03.06.2003

0057/08
Formannskapet
17.04.2008

Rådmannen si tilråding:

Austevoll kommune kan av økonomiske grunnar ikkje stetta søknaden om tilskot til nytt museum i Scalloway.  
Saksdok :

Brev av 25.02.2008 frå Sund kommune v/ordføraren.  
Bakgrunn:

Det vert vist til vedlagte brev av 25.02.2008 frå Sund kommune v/ordføraren om tilskot på kr. 10.000,- frå kvar kommune til nytt museum i Scalloway på Shetland og kransnedlegging på minnesmerke.

21. juni 2003 vart det avduka eit minnesmerke i Scalloway.  Minnesmerket vart reist ved hjelp av stein frå 24 kommunar i Norge og frakta over til Shetland.

Det er no på tale med eit nytt museum i Scalloway, som det kan vera aktuelt å yta tilskot til.

Vurdering:

Austevoll kommune har av økonomiske grunnar vore tilbakehalden med å støtte ymse former for tiltak.  Kommunen var med på å støtta minnemarkeringa for Shetlandsgjengen i Scalloway i 2003 med kr. 2.000,-.

Det initiativet som vert teke av ordføraren i Sund kommune er positivt.   Rådmannen finn likevel ikkje rom ei slik løyving med dei strenge økonomiske rammer kommunen har.  
SAKSFRAMLEGG.

Sakshandsamar: 
Steinar Hole
Arkiv: 033  

Arkivsaksnr.:
08/00490



SUPPLERINGSVAL TIL NEMNDER 

Saksnr :
Utval:
Møtedato.

0058/08
Formannskapet
17.04.2008

Rådmannen si tilråding:

Saka vert lagt fram utan tilråding.  
Saksdok :

1.   Kommunelova § 77 pkt. 2.

2.   Vedtak i kommunestyret sak 103/07.

3.   Vedtak i kommunestyret sak 111/07.  
Bakgrunn:

Austevoll kommunestyre valde i møte 27.09.2007, under sak 103/07, kontrollutval for inneverande kommunevalperiode.

Austevoll kommunestyre valde i møte 13.11.2007, under sak 111/07, nemnder m.m. for inneverande kommunevalperiode  .

I kommunelova § 77 om kontrollutval heiter dei i pkt. 2:

Utelukket fra val er ordfører, varaordfører, medlem og varamedlem av formannskap, medlem og varamedlem av kommunal nemnd med beslutningsmyndighet  og ansatte i kommunen.

Av dei som er valde til kontrollutvalet viser det eg at medlem frå Senterpartiet Hans Reidar Njåstad og er vald som 2. varamedlem til tenesteutvalet.

Eva Elin Hestnes Veivåg som er vald som 3. varamedlem frå Senterpartiet til kontrollutvalet er tilsett i Austevoll kommune.

Astrid Mehus Sunde som er vald som 1. varamedlem frå Senterpartiet til kontrollutvalet er tilsett i Austevoll kommune.

Cecilie Øxnes er vald som 1. varamedlem til kontrollutvalet frå Kristeleg Folkeparti er 1. varamedlem til kommunestyret og 1. varamedlem til tenesteutvalet.

Vurdering:

Rådmannen legg saka fram utan tilråding og bed om at formannskapet tilrår ovanfor kommunestyret suppleringsval slik at kontrollutvalet vert i samsvar med kommunelova § 77 pkt. 2.

SAKSFRAMLEGG.

Sakshandsamar: 
Karl Johan Haugland
Arkiv: 614 A20 &47 

Arkivsaksnr.:
06/01405



PLAN OG BYGGJENEMND - ENDRING AV SAMANSETJING

Saksnr :
Utval:
Møtedato.

0017/06
Undervisning og kultur
29.11.2006

0119/06
Kommunestyret
14.12.2006

0061/07
Formannskapet
29.05.2007

0016/08
Tenesteutvalet
16.04.2008

0059/08
Formannskapet
17.04.2008

Rådmannen si tilråding:

Inga tilråding.  
Saksdok :

  
Bakgrunn:

Plan- og byggjenemnd.

I ein periode har kommunen hatt ei ”tung” byggjenemnd. 

Ordførar, varaordførar, leiar og nestleiar i Tenesteutvalet har vore faste medlemmer. I tillegg har skulesjef og rektor ved aktuell skule møtt. Ingeniør ved OSK var sekretær for utvalet ei tid. Grunna permisjon for planleggjar er denne oppgåva gått attende til skulen. Det er i tillegg leigd inn noko teknisk hjelp gjennom Plan Consult A/S. Når me veit at hovudverneombod eller verneombod på aktuell arbeidsplass, representantar for tilsette, vaktmeister, gjerne representant frå Arbeidstilsynet m.fl. møter i einskilde høve ser ein lett at dette kan verta ein stor møtelyd med 10 personar. 

Dette er dyrt og tungrodd. Det har også vist seg vanskeleg å få så pass mange til å møta samstundes.

Gjennom budsjettarbeidet eller detaljplanar har kommunestyret prioritert tiltak og sett av midlar til gjennomføring. Såleis vil arbeidet til byggjenemnda vera oppfylging av prosjekt.

Ei byggjenemnd kan vera samansett slik:

· to folkevalde

· skulesjef

· rektor/styrar

· sekretær, teknisk fagperson 

Andre kan/skal kallast inn etter behov/krav. 

Denne nemnda vert kalla saman ved oppstart og avslutting av prosjektet og elles etter behov.

Den praktiske gjennomføringsfasen er rektor/styrar og sekretær ansvarleg for. Dette gjeld kontakt med entreprenør, verneombod, representantar for tilsette eller brukarar m.m. Til det er tilsett teknisk fagperson i kommunen, kan skulesjef fungera som sekretær. Til større arbeid må det leigast inn teknisk personale.

  
Vurdering:

  
SAKSFRAMLEGG.

Sakshandsamar: 
Karl Johan Haugland
Arkiv: 120 C00  

Arkivsaksnr.:
05/01265



FYLKESPLAN FOR IDRETT, FYSISK AKTIVITET OG FRILUFTSLIV

2008-2012

Saksnr :
Utval:
Møtedato.

0011/05
Eldreråd
27.09.2005

0060/08
Formannskapet
17.04.2008

Rådmannen si tilråding:

Austevoll kommune ser positivt på at det vert lagt fram fylkesdelplan for fysisk aktivitet, idrett og friluftsliv.

Det er viktig at det vert stilt krav til kommunane om godt gjennomarbeidde kommunale delplanar der idretten er ein sjølvsagt medspelar, ved tildeling av spelemidlar.

Etter tidlegare erfaringar har fylkeskommunen lagt stor vekt på kommunane sine prioriteringar. Dette vonar Austevoll kommune vil halda fram.  
Saksdok :

Høyringsutkast: Fysisk aktivitet, idrett og friluftsliv. Fylkesdelplan 2008-2012.  
(sidene 3,4,5,6. er lagt ved)

Bakgrunn:

Det er mange utfordringar i småkommunar når det gjeld fysisk aktivitet og anleggsutbygging. For Austevoll sin del er ein godt hjelpt med omsyn til banar og mindre salar til fysisk aktivitet. 

Austevollhallen er eit godt tilskot og har opna for nye aktivitetar som volleyball, basketball, squash og bowling. Sosialt rom er også blitt ein spennande møteplass både i skultid som m.a. kantine og på ettermiddagstid til ma. det å vera saman. Dette er svært viktig; - Gode møteplassar også som utgangspunkt for fysisk aktivitet. 

Idretten i kommunen har vore pådrivar for anleggsutbygginga i kommunen og har gjennom næringsliv og kommune fått desse finansierte.

Særleg har hallen kosta idretten mykje og grunna lita kommunal driftstøtte, er det økonomisk tungt å driva hallen. Idretten vert såleis meir oppteken med å skaffa midlar til drift enn å skapa aktivitetar. 

  
Vurdering:

Fylkesdelplanen vil vera ein god reidskap til hjelp for kommunen i vidare planlegging av aktivitet og anlegg. 

Det er å vona at kommunen vil ta til seg Råd til kommunane som er lagt inn i planen. Det vere seg gratis bruk av kommunale idrettsanlegg for barn og unge under 19 år eller å  involvera idrettsråd/lag i utarbeiding av kommunale planar for å nemna nokre gode råd til etterfylging dersom ein skal skapa stor aktivitet og eigartilhøve til planar og ferdige anlegg.

Det er svært viktig å leggja til rette for utdanning av leiarar og trenarar for også å gje så gode tilbod til barn og unge at færre sluttar med organiserte idrettsaktivitetar allereide i 14-15 års alderen. 

Tilrettelegging for fysisk aktivitet er med på å gjera kommunen meir attraktiv.

  
Etter kvart som anlegga vert eldre, er det store behov for rehabilitering. Midlar til rehabilitering bør ha høg prioritet.

Gjennom planar og politisk arbeid bør det arbeidast for større statlege tilskot til aktivitetar og anlegg i kommunane.

SAKSFRAMLEGG.

Sakshandsamar: 
Karl Johan Haugland
Arkiv: C60 &00 

Arkivsaksnr.:
08/00513



UTLÅNSREGLEMENT VED BIBLIOTEKA

Saksnr :
Utval:
Møtedato.

0061/08
Formannskapet
17.04.2008

Rådmannen si tilråding:

Austevoll formannskap godkjenner utlånsreglement for bibliotekverksemda i kommunen.   
Saksdok :

Framlegg til utlånsreglement datert 09.04.08.   
Bakgrunn:

Utlånsreglement skal godkjennast politisk.  
Vurdering:

Biblioteksjefen sitt framlegg til utlånsreglement ser greitt ut.  
